1. Dandin: Kavyadarsa, Paricchedas 1 & 2 (6th-7th century)

इङ्गिताकारलक्ष्योऽर्थः सौक्ष्म्यात्सूक्ष्म इति स्मृतः    । । २.२६०  । ।
कदा नौ संगमो भावीत्याकीर्णे वक्तुं अक्षमम् 
अवेत्य कान्तं अबला लीलापद्मं न्यमीलयत् । । २.२६१  । ।
पद्मसंमीलनादत्र सूचितो निशि संगमः   
आश्वासयितुं इच्छन्त्या प्रियं अङ्गजपीडितम्  । । २.२६२  । ।
मदर्पितदृशस्तस्या गीतगोष्ठ्यां अवर्धत  
उद्दामरागतरला छाया कापि मुखाम्बुजे    । । २.२६३  । ।
इत्यनुद्भिन्नरूपत्वाद्रत्युत्सवमनोरथह् 
अनुल्लङ्ह्ग्यैव सूक्ष्मत्वं अभूदत्र व्यवस्थितः  । ।इति सूक्ष्मचक्रम् । ।   । । २.२६४  । ।
2. Bhamaha: Kavyalamkara (7th century)

हेतुश्च सूक्ष्मो लेशोऽथ नालंकारतया मतः   ।
समुदायाभिधानस्य वक्रोक्त्यनभिधानतः   । । २.८६  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

अत्र सकललोकप्रसिद्धजयित्वव्यतिरेकिकन्दर्पस्वभावमात्रं लोकोत्तरत्वेन वाक्यार्थः   ।
(एवं) सूक्ष्मलेशहेतवः (नालङ्काराः   ।
तथा च) भामहः--- 
हेतुश्च सूक्ष्मो लेशोऽथ नालङ्कारतया मतः   ।
समुदायाभिधेयस्य वक्रोक्त्यनभिधानतः   । । टीका ३.२१८  । ।
तथा च सूक्ष्मस्योदाहरणम्--- 
संकेतकालमनसं विटं ज्ञात्वा विदग्धया   ।
हसन्नेत्रार्पिताकूतं लीलापद्मं निमीलितम्  । । टीका ३.२१९  । ।
अत्र वर्णनीयात्मा सूक्ष्मो न पुनरलङ्कारणम्, कस्मात्---साक्षादभिधया वक्तव्यार्थस्तथाविधया युक्त्या प्रतिपाद्यते   ।
9. Mammata: Kavyaprakasa (11th century)

#<कुतोऽपि लक्षितः सूक्ष्मोऽप्यर्थोऽन्यस्मै प्रकाश्यते   । । कारिका १२२  । ।>#

#<धर्मेण केनचिद्यत्र तत्सूक्ष्मं परिचक्षते   ।>#

कुतोऽपि आकारादिङ्गिताद्वा सूक्ष्मस्तीक्ष्णमतिसंवेद्यः  । ।
उदाहरणं --
     {वक्त्रस्यन्दिस्वेदबिन्दुप्रबन्धैर्दृष्ट्वा भिन्नं कुङ्कुमं कापि कण्ठे  ।
     पुंस्त्वं तन्व्या व्यञ्जयन्ती वयस्या स्मित्वा पाणौ खड्गलेखां लिलेख  । ।५३० । ।}

                    %<(ऱुय्यकऽसालङ्कारसर्वस्व)>%

अत्र आकृतिमवलोक्य कयापि वितर्कितं पुरुषायितं असिलतालेखनेन वैदग्ध्यादभिव्यक्तिमुपनीतं पुंसामेव कृपाणपाणिता योग्यत्वात् । ।
यथा वा
     {संकेतकालमनसं विट्.अं ज्ञात्वा विदग्धया  ।
     ईषन्नेत्रार्पिताकूतं लीलापद्मं निमीलितं  । ।५३१ । ।}

                    %<(आभिनवगुप्तऽस्ध्वन्यालोकलोचन २.३६)>%

अत्र जिज्ञासितः संकेतकालः कयाचिदिङ्गितमात्रेण विदितो निशासमयशंसिना कमलनिमीलनेन लीलया प्रतिपादितः  । ।
10. Mammata: Kavyaprakasa [Karikavali]

#<कुतोऽपि लक्षितः सूक्ष्मोऽप्यर्थोऽन्यस्मै प्रकाश्यते   । । कारिका १२२  । ।>#

#<धर्मेण केनचिद्यत्र तत्सूक्ष्मं परिचक्षते   ।>#

11. Vamanacarya Ramabhatta Jhalakikar’s Balabodhini commentary

#<कुतोऽपि लक्षितः सूक्ष्मोऽप्यर्थोऽन्यस्मै प्रकाश्यते  । ।१२२ । ।>#

#<धर्मेण केनचिद्यत्र तत्सूक्ष्मं परिचक्षते  ।>#

कुतोऽपि, आकारादिङ्गिताद्वा सूक्ष्मस्तीक्ष्णमतिसंवेद्यः  ।
उदाहरणम्-- वक्त्रस्यन्दिस्वेदबिन्दुप्रबन्धैर्दृष्ट्वा भिन्नं कुङ्कुमं कापि पण्ठे  ।
पुंस्त्वं तन्व्या व्यज्जयन्ती वयस्या स्मित्वा पाणौ खड्गलेखां लिलेख  । । ५३०  । ।
अत्र, आकृतिमवलोक्य कयापि वितर्कितं पुरुषायितं असिलतालेखनेन वैदग्ध्यादभिव्यक्तिमुपनीतं  ।
पुंसामेव कृपाणपाणिता योग्यत्वात् ।
यथा वा संकेतकालमनसं विटं ज्ञात्वा विदग्धया  ।
ईषन्नेत्रार्पिताकूतं लीलापझं निमीलितं  । । ५३१  । ।
अत्र जिज्ञासितः संकेतकालः कयाचिदिङ्गितमात्रेण विदितो निशासमयशंसिना कमलनिमीलनेन लीलया प्रतीपादितः  । ।
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

#<संलक्षितसूक्ष्मार्थंप्रकाशनं सूक्ष्मं  । । ऱुआस्स्_७५  । ।>#

19. Jayaratha’s Vimarsini ((1150-1200 AD)

20. Vidyacakravartin’s Samjivani

#<संलक्षितसूक्ष्मार्थंप्रकाशनं सूक्ष्मं  । । ऱुआस्स्_७५  । ।>#

इङ्गितादिभिःसंलक्षितस्य सूक्ष्मार्थस्य विदग्धाय प्रकाशनं सूक्ष्मं  ।
व्याचष्टे-इह सूक्ष्म इत्यादि  ।
कुशाग्रवत्तीक्ष्णा कुशाग्रीया  ।
अत इदमिङ्गिताकाराभ्यां द्विधा  ।
आकूतव्यञ्जिताश्चेष्टां इङ्गितं बुद्धिकारिताः  ।
आकाराः पुनराम्नातास्ता एवाबुद्धिकारिताः  । ।
यथा- तारापुटभ्रूद्दष्ट्यादेर्विकारानिङ्गितं विदुः  ।
आकाराःसत्त्वजा भावा आद्या बुद्ध्यापरेऽन्यथा  । ।
सङ्केतेति-कालमनसं कालं ज्ञातुमनसमित्यर्थः  ।
नेत्रार्पिताकूतं नेत्राभिव्यञ्जितभावमित्यर्थः  ।
सङ्केतकालमनसो ज्ञानं भ्रूकटाक्षादि  ।
तदीयेङ्गितेन ज्ञात्वेति सूक्ष्मार्थं सलक्षणं  ।
पद्मनिमीलनं तु प्रकाशनं  ।
योजयति  ।
अत्र सङ्केतेति  ।
वक्त्रस्यन्तीति-स्वेदेन आकारस्तेन कुङ्कुमभेदात्पुरुषायितज्ञानं सूक्ष्मार्थंसंलक्षणं खङ्गलेखस्तु तत्प्रकाशनं  ।
योजयति-अत्र स्वेदेति  ।
सूक्ष्मं तु सूक्ष्मं संलक्ष्य विदग्धेषु प्रकाशनं  ।
इङ्गिताकारतः सूक्ष्मसंलक्षणामिति द्विधा  । ।
21. Jayadeva [alias Piyusavarsa]: Candraloka (1200 AD)

22. Visvanatha kaviraja: Sahityadarpana ) (1384 AD)

#<संलक्षितस्तु सूक्ष्मोर्ऽथ आकारेणेङ्गितेन वा  ।
कयापि सूच्यते भह्ग्या यत्र सूक्ष्मं तदुच्यते  । । सूत्र १०.९१  । ।>#

सूक्ष्मः स्थूलमतिभिरसंलक्ष्यः  ।
अत्राकारेण यथा--
"वक्त्रस्यन्दिस्वेदबिन्दुप्रबन्धैर्दृष्ट्वा भिन्नं कुङ्कुमं कापि कण्ठे  ।
पुंस्त्वं तन्व्या व्यञ्जन्ती वयस्या स्मित्वा पाणौ खड्गलेखां लिलेख"  । ।
अत्र कयाचित्कुङ्कुमभेदेन संलक्षितं कस्याश्चित्पुरुषायितं पाणौ पुरुषचिह्नखड्गलेखालिखनेन सूचितं  ।
इङ्गितेन यथा--
सङ्केतकालमनसं विटं ज्ञात्वा विदग्धया  ।
हसन्नेत्रापिताकूतं लीलापद्मं निमीलितं  । ।
अत्र विटस्य भ्रूविक्षेपादिना लक्षितः सङ्केतकालाभिप्रायो रजनीकालभाविना पद्मनिमीलनेन प्रकाशितः  ।
23. Mahesvarabhatta’s Vijnapriya and 24. Anantadasa’s Locana (1400)

#<संलक्षितस्तु सूक्ष्मोर्ऽथ आकारेणेङ्गितेन वा  ।
कयापि सूच्यते भह्ग्या यत्र सूक्ष्मं तदुच्यते  । । साहित्यदर्पण १०.९१  । ।>#

     ************* टीका *************
     #<विज्ञप्रियाः>#

     (वि, म) सूक्ष्मालङ्कारमाह---संलक्षित इति  ।
     भङ्ग्या प्रकारविशेषेण सूच्यत इत्यर्थः  ।
     आकारः संस्थानम्, इङ्गितं क्रिया इत्यर्थः  ।
     ********** टीका संपूर्णा **********
सूक्ष्मः स्थूलमतिभिरसंलक्ष्यः  ।
अत्राकारेण यथा--
"वक्त्रस्यन्दिस्वेदबिन्दुप्रबन्धैर्दृष्ट्वा भिन्नं कुङ्कुमं कापि कण्ठे  ।
पुंस्त्वं तन्व्या व्यञ्जन्ती वयस्या स्मित्वा पाणौ खड्गलेखां लिलेख"  । ।
अत्र कयाचित्कुङ्कुमभेदेन संलक्षितं कस्याश्चित्पुरुषायितं पाणौ पुरुषचिह्नखड्गलेखालिखनेन सूचितं  ।
     ************* टीका *************
     #<विज्ञप्रियाः>#

     (वि, य) वक्त्रस्यन्दि इति  ।
     काचिद्वयस्या सखी कस्याश्चिन्नायिकायाः कण्ठे वक्त्रस्यन्दिभिः स्वेदबिन्दुप्रवाहैः भिन्नं द्विधाकृतं कुङ्कुमं दृष्ट्वा तस्याः नायिकायाः पुस्त्वं रतौ पुरुषायितत्वं व्यञ्जयन्ती स्मित्वा हसित्वा तस्याः पाणौ खड्गलेखां लिलेखेत्यर्थः  ।
     अत्रेति  ।
     संलक्षितमिति  ।
     प्रकृतरतौ स्वेदस्य पृष्ठगामित्वेन संलक्षणं  ।
     ********** टीका संपूर्णा **********
इङ्गितेन यथा--
सङ्केतकालमनसं विटं ज्ञात्वा विदग्धया  ।
हसन्नेत्रापिताकूतं लीलापद्मं निमीलितं  । ।
अत्र विटस्य भ्रूविक्षेपादिना लक्षितः सङ्केतकालाभिप्रायो रजनीकालभाविना पद्मनिमीलनेन प्रकाशितः  ।
     ************* टीका *************
     #<विज्ञप्रियाः>#

     (वि, र) संकेतकालेति  ।
     विटं धूर्तं उपनायकं तद्जिज्ञासार्थं संकेतकालमनसं ज्ञात्वा विदग्धया नायिकया हसता नेत्रार्पिताकूतं यथा स्यात्तथा लीलापद्मं निमीलितमित्यर्थः  ।
     कालाभिप्रायः कालजिज्ञासा भ्रूविक्षेपश्चाशाब्दोपि योग्यताबललभ्यमिङ्गितं  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

#<सूक्ष्मं विदग्धलक्ष्यार्थो द्विधाकारेङ्गितक्रमात् । । ७.१४  । ।>#

यथा
केयूररत्नमुपलालयता नृपेण यत्प्रार्थितं निजसखीजनसन्निधाने  ।
श्यामा पयोधरयुगे परमादरेण तस्योत्तरं कृतवती पुलकप्ररोहान् । । ७.*२३  । ।
अत्र केयूरनायकरत्नसंक्रान्तनायिकाप्रतिबिम्बपयोधरोपलालनकरणमिङ्गितं  ।
तेन नायकस्य मनोरथो विदग्धया नायिकया लक्ष्यते स्म  ।
नायिकायाश्च रोमाञ्च आकारः  ।
तेनाङ्गीकरणरूपा स्वाभिलषितचिकीर्षा नायिकाया विदग्धेन नायकेन ज्ञायत इतीदमुभयविधं सूक्षमं  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

४५. सूक्ष्मम्
॥ कारिका २९८ ॥
आकारेणेङ्गितेनापि सूक्ष्मार्थो यत्र लक्ष्यते ।
प्रकाश्यते वान्यस्मै च स सूक्ष्मं कीर्त्यते द्विधा ॥
क्रमेणोदाहरणे—

राधायां करकमले शिखण्डदलपक्ष्म लग्नमालोक्य ।
प्रातं सखी विदग्धा लिलेख तत्रैव कार्मुकं सशरम् ॥८.१५८॥
अत्र हि विपरीतरते कृष्णकेशाकर्षणविलग्नतद्बर्हावतंसदर्शनेन पुरुषायितं तवेदं मयावगतमिति सख्या स्ववैदग्ध्यं प्रकटयितुं पुरुषस्यैव धनुर्हरत्वं सङ्गच्छत इति सशरकार्मुकं लिखितमिति सूक्ष्मम् ।
भवनप्राङ्गनसङ्गतं 
अनङ्गरसमङ्गलं कृष्णम् ।
सकृदवलोक्य सलीलं राधा
पिदधेऽवगुण्ठनेन मुखम् ॥८.१५९॥
अत्र चन्द्रास्तसमये समागन्तव्यमिति कृष्णं प्रति सङ्केतोऽनया प्रकटितम्, स च सूक्ष्मम् ।
34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

40. Bharata – nATyashAstra

41. Bhatti – rAvaNavadham

